
GOUVÈNÈ CUOMO ÒDONE LAPOLIS ETA AK GAD NASYONAL POU DEPLWAYE 

1,000 OFISYE AN INIFÒM ATRAVÈ REJYON METWOPOLITÈN NEW YORK LAN 
APRE EKSPLOZYON NAN CHELSEA AN KÒM YON ABONDANS MEZI 

PREKOSYON YO 
 

Gouvènè Cuomo Anonse Tou ke Apre Espeksyon Minisyez, Sèvis yo Retabli nan 
Liy Nimewo 1, E ak F yo; Sistèm MTA ak PATH yo pa’t Sibi Domaj Estriktirèl, Tout 

Tren yo Ap Fonksyone Jan yo te Pwograme 
 

Foto Gouvènè Cuomo yo K’ap Vizite Sit lan Disponib Isit la  
 
 
Gouvènè Andrew M. Cuomo te òdone jodi a Lapolis Eta ansanm ak Gad Nasyonal pou 
deplwaye 1,000 ofisye an inifòm an plis kòm abondans mezi prekosyon yo nan zòn wo 
pwofil yo atravè eta a, apre yon eksplozyon nan Chelsea nan Samdi swa. Sou òdonans 
Gouvènè an, ajans leta yo, ki enkli Divizyon Sekirite Nasyonal ak Sèvis Ijans yo 
(Division of Homeland Security and Emergency Services), Lapolis Eta New York (New 
York State Police), Gad Nasyonal (National Guard), Otorite Transpò Metwopolitèn yo 
(Metropolitan Transportation Authority), ak Otorite Pòtyè (Port Authority) New York ak 
New Jersey yo pral rete sou nivo alèt ki entansifye. 
 
Gouvènè an te anonse tou ke apre yon enspeksyon minisyez, sèvis tren MTA ak PATH 
(Port Authority Trans-Hudson) yo te retabli, epi toulède sistèm yo pa’t sibi domaj 
estriktirèl. Tout tren k’ap sikile sou Liy E ak F yo pral kontinye kontoune estasyon 23rd 
Street lan, epi tren k’ap sikile sou liy Nimewo 1 an yo pa pral kanpe nan estasyon 23rd 
Street oswa 28th Street yo. Gouvènè an te vizite sit eksplozyon an maten an epi te bay 
dènye enfòmasyon yo sou sèn lan, epi vizite sistèm tren yo ansanm ak ofisyèl transpò 
leta yo.  
 
“Pwoteje sekirite Nouyòkè yo ak vizitè yo nan eta nou an sa se priyorite nimewo en 
nou,” se sa Gouvènè Cuomo te deklare. “Apre enspeksyon minisyez, sèvis tren yo te 
retabli, epi nou kontinye travay de prè ansanm ak patnè lokal ak federal nou yo pou 
siveye sitiyasyon an. Kòm yon abondans mezi prekosyon yo, nou ap ogmante sekirite 
nan zòn wo pwofil yo atravè vil lan, epi tout ajans leta yo kontinye rete an alèt.”  
 
Metropolitan Transportation Authority 
 
MTA te ogmante patwouy ak siveyans li nan fason pou bay pwoteksyon ki pi elve nan 
tout ajans li yo. Depatman Lapolis MTA te montre prezans an inifòm ak an sivil li, epi 

https://www.flickr.com/photos/governorandrewcuomo/albums/72157670714015894


ekip ak chen lapolis yo ansanm ak inite sèvis ijans yo pral bay pwoteksyon ekstra, 
menm jan ak siy sekirite ki ogmante ke yo kapab remake. Kliyan tren yo ap remake tou 
anpil patwouy, patwouy monte/desann ki ogmante nan tren yo, epi verifye valiz owaza 
nan diferan lokasyon. 
 
An koulis, Depatman Lapolis MTA, Sekirite Sikilasyon MTA Vil New York ansanm ak 
Ofisye Tinèl ak Pon MTA yo, ap pataje enfòmasyon entèlijans yo epi kowòdone repons 
yo ansanm ak lòt ajans sekirite ak lapolis yo, pou kapab asire yon sistèm pwoteksyon ki 
konekte atravè tout rejyon an. Detektiv yo ap siveye epi divilge enfòmasyon entèlijans 
yo jan sa nesesè. 
 
PATH 
 
Jan sa te anonse oparavan, yo sispann sèvis PATH yo nan 23rd Street ak nan 6th 
Avenue pou wikenn nan, pou kapab pèmèt travay yo kontinye nan tinèl yo. Ekip travay 
yo te nan tinèl anwo lavil yo nan Samdi swa, epi yo te detèmine ke tinèl yo sekirize pou 
sèvis pasaje yo nan moman sa. Sèvis PATH yo pral retabli nan 23rd Street a 5:00 a.m. 
nan Lendi. Depatman Lapolis Otorite Pòtyè yo te ogmante patwouy ki gen gwo vizibilite 
nan tout etablisman Otorite Pòtyè yo.  
 
“Si Ou Wè Yon Bagay, Di Yon Bagay” 
 
Nap fè Nouyòkè yo sonje pou yo rete vijilan nan antouraj yo, epi rapòte nenpòt aktivite 
ki parèt sispèk. Yo ka pote rapò nan Sant Kont Teworis nan Sant Entelijans Eta New 
York (Counter Terrorism Center at the New York State Intelligence Cente) atravè liy 
konsèy teworis li a: 1-866-SAFENYS (1-866-723-3697); oswa pa kourye elektwonik: 
ctcenter@nysic.ny.gov. 

